
JesUs - Zapotec, Yatee

1.1
Da’ bchalj Zwa, bennen’ bezée’ benach ka’ nis

1 Ki wzé law diza’ chawen’ kan nak che Jests, Benne’ Criston’, Zi'n Dios.

1.14-15

Jests Zsedle’ benach ka’ gan nbab Galilea

14 Wdé bséjwgake’ Zwa liz ya, wyéj Jesusen’ gan nbab Galilea. Bchalje’ diza’ chawen’ dan’ zan’ lo na’
Dios. 15 Ki wnné”:

—Ba bZin Za. Za’ yedjnnd bia’ Dios nga. Le yeyat laZe’, na’ le chejlé’ diZa’ chawe’ ni.

1.21-27

To benne’ yoe’e be’ xiwe’

21 Bzin Jesusen’ len benne’ ka’ Zénlengake’ Le’ tzen yez Kapernaum. Kate’ gok Za la’y chegak benne’
judio ka’, wyé’o Jesusen’ yo’o gan zdobgak benne’ judio ka’ nich yéngekle’ xtiza’ Dios, na’ wzd lawe’
Zsedle’ benne’ ka’ zej ndobe’ ga na’. 22 Bebangekle’ kan Zsedle Jesusen’, dan’ Zsedle’ kan Zon to benne’
nzi’ lo ne’e yela’ wnné bia’, na’ kege kan Zongak benne’ yodo’ wsedle ka’. 23 Lezka’ wzda to benne’
yoe’e be’ xiwe’ o yo’o gan zej ndobe’, na’ wzéZeyi’e, 24 na’ wnné’:

—¢Biz nbéaga’to’ chio’, Jests, benne’ Nasaret? ¢Zo’o nich wZia yi’o neto’? Nénbi’a Le’. Nako’ Benne’ La’y

che Dios.

25 Naz Jesusen’ wdilen’, na’ wnné’:

—Wzba Zize, na’ bezéj lo bennen’.

26 Naz be’ xiwen’ wZibe sisen bennen’, na’ wzéZeya’an ziZje, na’ la’ beZojten. 27 Bebéan laze’gak yégo’te
benne’ ka’ nnita’gake’ ga na’, na’ wnnabgekle’ ljéZgake’ toe’ yetde’, na’ wnnéigake’:

’

—¢Bigkze da’ ni? ¢Zsedle’ to da’ kobe? Len yela’ wnna bia’ zchi’le’ be’ xiwe’ ka’, na’ zéngaken kan znne’.

1.32-34

Zeyoén Jestis benne’ yizwé’ zan

32 Kate’ za’ Zale, kate’ za’ wzén wbiz, la’ bzintegak benne’ ka’ zej noe’e benne’ yizwé’ ka’ gan zoa
Jesusen’, na’ lezka’ benne’ ka’ zej yoe’e be’ xiwe’ ka’. 33 Yo6go’te benne’ yez ka’ bdobdi’igake’ kwit yo’o
gan yo’o Jesusen’. 34 Le’ beyone’ benne’ yizwé’ zan, benne’ ka’ zej de’e yizwé’ zan che chégake’. Lezka’
bebeje’ be’ xiwe’ zan, be’ ka’ zej yo’o benne’ ka’. Bi bi’e latje nnegak be’ xiwe’ ka’ dan’ zej nonbian’ Le’

No nake’.

2.1-12

Benne’ yizwé’, benne’ bi Zak se’e

1 Wdé chope chonne Za, beyaz Jesusen’ lo yez Kapernaum, na’ wzé diza’ zoe’ lo yo’o. 2 La’ bdébtegak
benne’ zan gan zoa Jesusen’, na’ zejte biz gok chejnnita’gake’ ga na’, na’ kege za yo’o, na’ Jesusen’
bchaljlene’ 1égake’ xtize’e. 3 Naz bzingak tape benne’ ka’ gan zoa Jesusen’, zej noe’e to benne’ yizwé’,
benne’ bi Zak se’e. 4 Bi gok Zingake’ law Jesusen’ dan’ zej nnita’ benne’ zan ka’ ga na’. Che len
bséljwgake’ yichjo’o gan nak law Jesusen’. Katen’ bey6z bsaljwgaken’, blétjgake’ da’ dele benne’ yizwén’
ga na’. 5 Kate’ gokbe’ele Jesusen’ kan Zejlé’gake’ chie’, goze’ benne’ yizwén’:

—~Zi’na’, ba benit Jawa’ le’ che dola’ da’ nbago’o.

6 Ze'gak bale benne’ yodo’ wsedle ka’ ga na’. Wz4’ laZe’gake’, na’ wnnéagake’: 7 “¢Biz chen’ zchalj
bennen’ ki? Zzoe’ Dios chela’ale. Bi gak no benne’ yenit lawe’ che dola’. Toze Dios gak gonen’.” 8
Jesusen’ la’ gokbe’etele’ da’ zza’ 14ze’gake’, na’ goze’ 1égake’:

—¢Biz chen’ zza’ laze’le ki? 9 Bi nak zede cha’ no benne’ ye’ze’ benne’ yizwé’ ni ba benit lawe’ che dola’
da’ nbage’e, san nak zede gone’ ga yeyase’, na’ we’e da’ dele’, na’ se’e. 10 Na’a gona’ da’ gak bia’ neda’,
Benne’ Golje’ Benach, nzi’ lo na’a yezly6 nga yenit lawa’ che dola’ da’ zej nbaga’ benich ka’. Naz

Jesusen’ goze’ benne’ yizwén’:
11 —Zapa’ le’: Wyase. Bek&’a da’ delo’, na’ beyéj lizo’.

12 La’ wyaste benne’ yizwén’, na’ beké’e da’ géte’le’, na’ beZoje’ lawgak y6go’te benne’ ka’ nnita’gake’ ga
na’. Bebangekle’ y6go’'tegake’, na’ bka’n zéngake’ Dios, na’ wnnagake’:
—Batkle na’ le’elto’ da’ ki.

4.35-41
Jests zzoa zie’ to be’ wale
35 La’ za na’ze, kate’ za’ Zale, Jesusen’ goZe’ benne’ ka’ Zénlengake’ Le’ tzen, na’ wnné”:

—Le cho’o, tezo yecheld’a nisdo’ nga.

36 Naz bkwasgake’ gan nnita’gak benne’ zan ka’, na’ bsd’gake’ barkwn’ gan ba Ze’ Jesusen’. Lezka’
wnnita’gak yebale barkw ka’ ga na’, da’ ka’ zjdklenen légake’. 37 Wz6 law Zak to be’ wale lo nisen’, na’
wdé&’a nis lo barkwn’. Ka’ goken, zej zcha’ nis lo barkwn’. 38 Jesusen’ die’ ztase’ lo xkogwe’ gan nak
za'le lo barkwn’, na’ besbangake’ Le’, na’ belyi’e Le”:

—Benne’ wsedle. ¢Bi Zeklo’ cheto’? Gatkzto’ zan nis nga.

39 Naz wyase Jesusen’, na’ blize’ ben’ Zaken, na’ wnné’:

—Wzéa Zi. Lezka’ goZe’ nisen’, na’ wnné”:

—Zize wzba. Wzba %i ber’ goken, na’ wzé’ Zi nisdon’. 40 Naz Jesusen’ goZe’ benne’ ka’ Zé6nlengake’ Le’
tzen, na’ wnné’:

—¢Biz chen’ zZébele ki? ¢Bi na’ chejle’le che Dios?

41 Ne zzébegake’, belyi’e ljéZzgake’ toe’ yetde’:

y N~ 2

—¢Bizkze nak benne’ ni? Be’ Zaken, na’ nisdo’ Zéngaken kan znna xtize’e.

5.22-24
22 Lezka’ to benne’ lie’ Jairo, benne’ blo che yo’o gan zdobgak benne’ judio ka’ nich yéngekle’ xtiza’
Dios, ble’e gan zoa Jesusen’. Katen’ ble’ele’ Le’, bzoa zibe’ lawe’. 23 Go6ta’yoele’ Le’, na’ wnné’:

—Za’ gat xkwide’ no’le chia’. Da, xoa no’o lebe’ nich yeyakbe’, na’ bi gatbe’.

24 Jesusen’ wyéjlene’ le’, na’ benne’ zan zjéklene’ Jesusen’, na’ zchigake’ Le’.

5.35-42

35 Kate’ ne zchalj Jesusen’ da’ ki, benne’ ka’ zej nzoje’ liz benne’ blon’ che yo’o gan Zelyenle’ xtiza’ Dios,
bzingake’ ga na’, na’ belyi’e bennen’:

—Ba got xkwide’ no’le chio’. BiZ wpiZjo’ benne’ wsedle.

36 Bi be’ laze’ Jesusen’ dan’ wnnagake’, san goze’ benne’ blon’, na’ wnné’:



Page 3 www.jesusinmylanguage.org

—Bi Zebo'. Bejle’ze che Dios.

37 Jesusen’ bi bnezjwe’ yezika’ benne’ ka’ latje chjdklene’ Le’, san légakze Bedw, na’ Jakob, na’ Zwa,
benne’ biche’ Jakoben’. 38 Katen’ bzine’ liZ benne’ blon’ che yo’o gan Zelyenle’ xtiZza’ Dios, ble’ele’ Zak
Zaxto’, na’ zej nnita’ benne’ ka’ zbéZegake’ ga na’, na’ lezka’ benne’ ka’ zbeze nyache’gake’. 39 Wyd’o
Jesusen’ ga na’, na’ goze’ 1égake”

—{¢Biz chen’ Zonle Zaxto’, na’ zbéZele ki? Bi nat xkwide’ no’len’. Ztaszebe’.

40 Naz ben ditjgekle’ Jesusen’, san Le’ bebeje’ ydgo’te benne’ ka’ na’le. Bchi’e xa xna’ xkwide’ no’len’,
na’ lezka’ benne’ ka’ Zénlengake’ Le’ tzen, na’ wyoé’e gan debe’. 41 Bexwe’ na’ xkwide’ no’len’, na’ goze’-
be’:

—Talita, kumi. DiZa’ hebreo ni znnan len diza’ xiza “Xkwide’ no’le, wyase.” 42 La’ wyaste xkwide’

no’len’, na’ beza’be’. Ba zejbe’ cheZinno yiz. Bebédn l4dZe’gak benne’ ka’ nnita’gake’ ga na’.

7.18-23

18 Naz Jesusen’ goze’ 1égake’

—Lezka’ ziazje yela’ Zejn{’il chele? ¢Bi Zejn{’ilele? Y6go’'te da’ Zazen lo benne’, bi gak gonen ga bi nake’
chawe’ law Dios. 19 Ki naken dan’ bi Zazen lo yichj lazda’'we’, san le’ze’ Zazen, na’ ZeZojen li’e. Kate’
wnna Jesusen’ da’ ni, bloe’ele’ Zo’o zej nak chawe’ yégo’te da’ ze’j zawzo. 20 Lezka’ wnné Jesusen’:
—Da’ ZeZojen lo benne’ Zonen ga bi nake’ chawe’ law Dios. 21 Ki naken, dan’ lo yichj ldzdo’gak benne’

~

ka’ Zelz6j da’ kegle ka’ da’ zza’ laze’gake’. Che len:
Zéngake’ dola’ ka’ da’ zej naken sban. Zbangake’, na’ z6tgake’ benach ka’.

22 Zéngake’ dola’ da’ zka'n ditjen yela’ zchag na’. Zze laZe’gake’ da’ de che ljézgake’ ka’. Zéngake’ da’
kegle ka’, na’ Zon laze’gake’. Zgé’egekle’ ljéZgake’ ka’, na’ znnégake’ chégake’. Zka’n zen kwingake’, na’

Zon yéalzegake’.
23 Yégo'te da’ kegle ki Zelzojen lo yichj lazdo’'w no benne’, na’ zéngaken ga bi nake’ chawe’ law Dios.

9.2-8

Zcha’ kan znna’ law Jests

2 Kate’ ba wdé xope Za, Jesusen’ bchi’e Bedw len Jakob, na’ Zwa, na’ légakze’ jake’ to law ya’a sibe, gan
bcha’ kan znna’ law Jesusen’ lawgak yonne’ ka’. 3 Wyép yes bani’ laze’ da’ nakw Jesusen’, na’ goken
chichele’e. Zila’do’ze goken, na’ no benne’ Zibe’ laze’ yezly6 nga, bi gak gone’ laze’ zila’do’ze kan gok
zen'. 4 Bla’ lawgak Lias, na’ Moisés gan nnita’gake’, zchdaljlengake’ Jesusen’. 5 Naz Bedon’ goze’
Jesusen’:

—Benne’ wsedle, ba nez zen naken cheZo zoaZo nga. Gona’ chonne yo’o laga’ nga, to chio’, na’ yeté che

Moisés, na’ yet6 che Lias.

6 Ki wnna Bedon’ dan’ bi nnezle’ dan’ znne’. Ka’ goken dan’ zZébegak benne’ wsedle ka’ che Jesusen’. 7
Naz wzé’ to bejw da’ wld’on zol 1égake’, na’ benle chi’i to benne’ zchalje’ lo bejw na’, na’ wnné’:
—Benne’ ni nake’ Zi'na’. NZi’ila’ Le’. Le wzé nag chie’.

8 La’ bwiategake’ san biZ no benne’ blé’egekle’. Toze Jesusen’ zbalene’ 1égake’.

12.28-31

Da’ behi’le Dios Zo’o da’ naken blo
28 Lezka’ bZin to benne’ yodo’ wsedle gan zoa Jesusen’. Benle’ che Jesusen’ dan’ bchéljlene’ 1égake’, na’
nnezle’ chawe’do’ bechebe’. Che len wnnable’ Jesusen’, na’ wnné’:

—¢Biz da’ behi’le Dios Zo’o nakZen blo ka y6go’te da’ ka’ bchi’le’ Zo’o gonzo?

29 Bechebe Jesusen’, na’ goze’ le”:

—Da’ bchi’le Dios le’e da’ nakzen blo ka yégo’te naken da’ znnan:
Le yenle, benne’ Israel ka’. Xanzo Dios, toze’ Le’ nake’ Xanzo.

30 Zala’ zi’ilo’ Xano’ Dios dot laZo’o, na’ len dot yichj lazdo’o, na’ len dot yela’ Zejni’il chio’, na’ len dot
yela’ wak chio’. Da’ ni naken da’ bchi’le Dios le’e da’ naken blo. 31 Da’ bchi’le Dios le’e da’ naken

beZope, toze kan naken. Ki znnan:

14.10-11

Judas zchebe laze’e wdie’ Jests lo na’gak benne’ yodo’ ka’

10 NazZ bzoj Judas Iskariote, bennen’ nbéblene’ benne’ chezZinno, benne’ ka’ zénlengake’ Jesusen’ tzen,
na’ wyeje’ gan zej nnita’ bxoz wnné bia’ ka’ nich wdie’ Jesusen’ lo nd’gake’. 11 Kate’ béngekle’ xtiza’
Judas na’, bebégekle’, na’ bchebe laze’gake’ chizjwgake’ le’ mezw. Naz wzé law Judas na’ Zilje’ kan

wdie’ Jesusen’ lo nd’gake’.

15.6-15

Zelchoge’ che Jestis gate’

6 De to da’ Zénteze Zon Pilaton’ kate’ Zak lni na’, Zsane’ to benne’ nyejwe’ liZ ya, néte’teze benne’
Zelnnab benne’ ka’. 7 Kate’ Za ka’ to benne’ lie’ Barrabas nyejwe’ liz ya, tzen len yebale ljeze’ ka’, benne’
ka’ bdil-lengake’ benne’ Roma ka’, na’ bétgake’ bale benéach ka’. 8 Kate’ bzingak benne’ zan ka’ gan zoa
Pilaton’, wz6 lawgake’ znnabgekle’ le’ gone’ chégake’ ka Zénteze Zone’. 9 BeZ{’i Pilaton’, na’ wnné”:

—<¢Zénelele wsana’ bennen’ chele, bennen’ nna bi’e benne’ judio ka’?

10 Ki wnn4 Pilaton’ dan’ Zakbe’ele’ bxoz wnna bia’ ka’ bdégake’ Jesusen’ lo ne’e dan’ zgé’egekle’ Le’. 11
Bxoz wnn4 bia’ ka’ bzejni’igekle’ benne’ zan ka’ nich nnébgekle’ Pilaton’ wsane’ Barrabasen’ lo nd’gake’.
12 Naz Pilaton’ wnnable’ 1égake’ da’ yoble, na’ wnné’:

—{Biz Zénelele gona’ che bennen’ znnale lie’ benne’ nna bi’e benne’ judio ka’?

13 Wzézeya’agake’ ziZje, na’ wnnagake’:

—iBde’e le’e yag kroze!

14 Pilaton’ wnnable’ légake’, na’ wnné’:

—¢Biz da’ zia nbage’e? Da’ yoble wzéZeya’agake’ ziZje, na’ wnnigake’:

—iBde’e le’e yag kroze!

15 Dan’ génele Pilaton’ gone’ dan’ chaz ladZe’gak benne’ zan ka’, bsane’ Barrabasen’ lo né’gake’. Naz
goze’ benne’ ka’ Zjake’ lo wdile, chingake’ Jesusen’, na’ bdie’ Le’ lo na’gak benne’ ka’ nich chejda’gake’

Le’ le’e yag kroze.

15.33-39

Da’ goken kate’ got Jests

33 Kate’ bzin wawbiz, bchol dot yeZly6 nga, na’ goken ki na’ zejte Zeda chonne. 34 Kate’ ne zZeda
chonne, wzéZeya’a Jesusen’, na’ wnné’:
—Eloi, Eloi, ¢lama sabaktani? DiZza’ hebreo ni znnan len diza’ xiza’: “Dios chia’, Dios chia’, ¢biz chen’

bsan lazo’o neda’?”

35 Benne’ ka’ nnita’gake’ ga na’ béngekle’ diza’ ni, na’ wnnéigake”:

—Le wzé nag. Zlize’ Lias.

36 Naz bxite’ to benne’ zoe’ 1adjwgake’, na’ besbise’ to da’ blole da’ Ze’jen nis lo nop zichj. Bde’en to law
ya xtildo’, na’ bi’en nich xop Jesusen’, na’ wnné’:

—KwezZo, na’ wiaZzo cha’ yid Liasen’ nich yetinne’ Le’.

37 WzéZeya’a Jesusen’, na’ la’ gottie’. 38 WZeza’ laze’ Zeje da’ nalan’ gachje lawe’le lo yodo’, na’ bZojen
chople, da’ wzé lawn yichjlen, na’ bzinten xnf’alen. 39 Bennen’ zchi’e benne’ ka’ zjake’ lo wdile, na’ zie’
law Jesusen’, ble’ele’ kan goken, kan wZézeya’a Jesusen’, na’ la’ gottie’, na’ wnné’:

—Da’ li benne’ ni goke’ Zi'n Dios.

15.42-46
Zkache’gake’ Jestis lo yezw ba
(Mt. 27:57-61; Lk. 23:50-56; Jn. 19:38-42)

42 Za’ zale za zpd'gake’, za na’ za’ Zin Za la’y chegak benne’ judio ka’. 43 Che len bla’ Jwsé, benne’ yez
Arimatea, ga na’. Nake’ benne’ blo ladjwgak benne’ yolawe’ blo che yodo’, na’ lezka’ zbeze’ Za nna bia’
Dios. Dot laze’e wyoé’e gan zoa Pilato, na’ wnnable’ le’ wnezjwe’ le’ latje yeywé’e Jesusen’. 44 Beban
laze’le Pilaton’ kate’ wnné’ ba got Jesusen’, na’ blize’ bennen’ zchi’e benne’ ka’ Zjake’ lo wdile, na’
wnnable’ le’ cha’ ba nat Jesusen’. 45 Kate’ benle’ da’ wnné bennen’ zchi’e benne’ ka’ zjake’ lo wdile,
bnezjwe’ Jwsén’ latje yeywé’e Jesusen’. 46 NaZ Jwsén’ go’'we’ to laZe’ da’ zdka’le’en, na’ betinne’
Jesusen’ le’e yag kroze, na’ bchel-le’ Le’ lazen’ da’ zdka’le’en. Naz wlé’ogake’ Le’ lo yezw ba da’ nadjen

to lo bloj le’e ya’a yej. Bde’e to yej blag zen da’ besbagan’ gan Zé’ogake’ lo yezw ba na’.

16.1-7

Zeban Jestis lo yela’ got

1 Kate’ ba wdé Za la’y chegak benne’ judio ka’, da’ naken Za gaZe Za, naZ Lia Madlen, na’ Salomé, na’
Lia, xna’ Jakob, wzi’gake’ da’ zla’ zix nich chejlé’ogake’ Jesusen’ da’ zixen'. 2 Kate’ ne nak zildo’ Za
nezw, jake’ zoa’a yezw ba che Jesusen’, na’ bzingake’ ga na’ kate’ za’ la’ wbiZ. 3 Belyi’e ljézgake’ ka’, na’
wnnégake’:

—¢Noz benne’ yeké’e yej na’ nich gak cho’oZo lo yezw ba chien’?

4 Kate’ bzingake’ ga na’, bwiagake’, na’ blé’egekle’ ba nkwas yej na’, na’ naken to yej zen. 5 Wyazgake’
lo ye#w ba le’e ya’a yej na’, na’ blé’egekle’ to xkwide’ byo, wbds che ya’aba ga na’. Ze’be’ cheld’a li #a lo
yeZzw ban’, na’ ndkwbe’ to laze’ tonn, laZze’ zila’do’ze, na’ bZébele’egake’. 6 Naz xkwiden’ gozbe’ 1égake’,
na’ wnnabe’:

—BiZ #ébele. Zeyiljle Jesusen’, Benne’ Nasaret, Bennen’ wdé’e le’e yag kroze. Ba bebane’. BiZ zoe’ nga.
Le wia ga ni bxdagake’ Le’. 7 Le chej na’a, le chejzenle benne’ wsedle chie’ ka’ da’ ni, na’ lezka’ Bedw,
na’ ye'le légake’: “Chej Jesusen’ zga’ale’ ka le’e gan nbab Galilea. Yelé’elele-ne’ ga na’ kan ba gozkze’

le’e.”

16.15-16
15 Naz goze’ 1égake’, na’ wnné”:
—Le chej dot yeZly6 nga, chejzénlele y6go’te benach diza’ chawe’ chian’. 16 Néte’teze benne’ chejli’e

chia’ neda’, na’ yezée’ nis, yeld bennen’, san no benne’ bi chejli’e chia’, ga’n dola’ da’ nbage’e.

16.19-20

Jestis Zeyepe’ ya’aba che Dios

19 Kate’ Xanzon’ beydz bchdljlene’ 1égake’ da’ ki, Dios bechise’ Le’ ya’aba chie’, gan wzi’e kwit li Za che
Dios. 20 Bzéjgake’ 1égake’, na’ bejzéngekle’ bendch yégo’te yez. Xanzon’ géklenkze’ 1égake’, na’ bi’e

1égake’ latje béngake’ da’ zej nak bian’ nak dot da’ li da’ zchaljgake’. Ka’kze naken.



